
INFORME SOBRE A MODIFICACIÓN PUNTUAL DO PLAN XERAL DE ORDENACIÓN MUNICIPAL 
DE A CORUÑA NO ÁMBITO DO POLÍGONO P 39 PENARREDONDA 1 A, PARA OS EFECTOS DO 
TRÁMITE DE CONSULTAS PREVISTO NO ARTIGO 60.4 DA LEI DO SOLO DE GALICIA.

A Dirección  Xeral  de Calidade Ambiental  e  Cambio  Climático  (órgano ambiental  ou 
DXCACC)  somete  a  consultas  desta  Dirección  Xeral  de  Ordenación  do  Territorio  e 
Urbanismo (DXOTU) a modificación referida, en virtude do artigo 60.4, en relación co 83.5, 
da  Lei  2/2016,  do  10  de  febreiro,  do  solo  de  Galicia  (LSG)  e  144.4  e  200.5  do  seu 
regulamento aprobado por Decreto 143/2016 (RLSG).

Analizada a documentación achegada, subscrita polo arquitecto Alfonso Díaz Revilla e a 
avogada Delfina Losa García (Oficina de Planeamiento S.A.); e visto o informe emitido 
pola Subdirección Xeral de Urbanismo, resulta:

I. ANTECEDENTES

1. O Concello de A Coruña conta cun plan xeral de ordenación municipal aprobado 
definitivamente con condicións por Orde desta Consellería do 25/02/2013.

2. O órgano ambiental someteu esta modificación a consultas da DXOTU por resolución 
de data 5/09/2019. A documentación sobre a que se consulta está constituída por:

a) Modificación puntual  do Plan xeral  de ordenación municipal  de A Coruña no  
ámbito  do  polígono  P  39  “Peñarredonda  1  A”.  Borrador  da  modificación  
proposta, de data abril de 2019.

b) Documento ambiental estratéxico relativo á modificación, da mesma data.

II. OBXECTO E DESCRICIÓN DO PROXECTO

1. O  ámbito  da  modificación  está  constituído  polo  polígono  de  solo  urbano  non 
consolidado POL P 39 “Penarredonda 1A” establecido polo plan xeral. De 16.151,83 m 2 

de superficie, o plan xeral prevé, segundo a ficha contida na normativa, o seguinte:

a) Obxectivos:  completar  o  tecido  residencial,  mellorar  a  accesibilidade  e  as 
infraestruturas ao servizo do ámbito.

b) Uso: residencial unifamiliar (100%) (norma zonal 5, subzona 1 vivenda unifamiliar).

c) Tipoloxía: residencial unifamiliar en urbanización.

d) Altura máxima: 3 plantas.

e) Superficie  edificable:  3.384,20  m2  [o que supón 0,2095  m2/m2 sobre  o  ámbito  e 
aproximadamente 0,35 m2/m2  aproximadamente sobre as parcelas netas].

f) Sistemas locais: viario: 6.477,58 m2; espazos libres e equipamentos: 0,00 m2; prazas 
de aparcadoiro: 17 públicas e 51 privadas.

g) Iniciativa e sistema de actuación:  privada, compensación, incluída na área de 
reparto AR POL P 39.

h) Outras  determinacións:  suxeición  ás  determinacións  do  artigo  61  do  Plan  de 
ordenación do litoral aprobado por Decreto 20/2011.

2. A Sentenza da Sección 2ª da Sala do Contencioso-administrativo do Tribunal Superior 
de Xustiza de Galicia nº 574/2015,  do 1 de outubro, estimou o recurso declarando a 
anulación parcial do plan xeral “en el exclusivo extremo relativo a que las parcelas de 
los  aquí  recurrentes  han de ser  consideradas  en su  integridad como suelo urbano 
consolidado”.

As  parcelas  obxecto  da  sentenza  son,  segundo  o  borrador,  as  de  referencias 
catastrais 8577203NH4987N0001SY, 8577202NH4987N0001EY, 8577205NH4987N0001UY e 
8577204NH4987N0001ZY, sitas en distintos números da avenida de Nova York e a rúa 
Londres e de superficies catastrais 1.919, 1.735, 2.133 e 1.936 m2 respectivamente.

3. O  Plan  xeral  de  ordenación  municipal  de  A  Coruña  en  vigor  antes  do  actual, 
aprobado definitivamente polo pleno municipal do 19/10/1998, cualificaba o ámbito 
do POL 39 (follas G14 e H14 da súa cartografía a escala 1/2000) como solo urbano 
consolidado coa norma zonal 5 vivenda unifamiliar, graos 2 (na parte norte) e 3 (na 
parte sur), cunha edificabilidade de 0,3 m2/m2 (0,35 m2/m2 en actuacións conxuntas en 
parcelas de más de 5.000 m2) e 0,2  m2/m2, ademais de viarios.

4. A modificación, partindo da necesidade de dar cumprimento á sentenza, elimina o 
polígono POL P 39 na súa integridade, e non só as parcelas obxecto da sentenza, 
quedando como solo urbano consolidado coa norma zonal 5 vivenda unifamiliar grao 
1,  cunha  edificabilidade  de  0,35  m2/m2,  e  eliminando  os  viais  de  nova  apertura 
previstos no plan xeral e recoñecendo os xa existentes na zona, coas ampliacións de 
largo que estima precisas.

III. INFORME

1. Razóns de interese público da actuación.

O punto 6, páxina 11, do borrador, sinala como xustificación do interese público da 
modificación a necesidade de dar cumprimento á sentenza citada.

2. Determinacións e documentación da modificación.

O proxecto de modificación que se redacte para a súa tramitación ao abeiro do 
artigo 60 da LSG incluirá as determinacións e documentación establecidas na LSG e 
no RLSG, co detalle coherente co contido da modificación, (artigo 83 do RLSG).

3. Relación do Plan de ordenación do litoral.

A maior parte do ámbito da modificación está incluído dentro do Plan de ordenación 
do litoral aprobado por Decreto 20/2011, como se observa na folla AL-11 das  series 
cartográficas deste (en adiante POL). O ámbito do polígono P 39 que se recategoriza 
estaba clasificado xa como solo urbano consolidado no plan xeral de 1998, polo que 
non lle é de aplicación o POL (artigo 96 da normativa do POL).

4. Incidencia  da modificación no cumprimento  dos  limites  de sustentabilidade e nas 
condicións de calidade de vida e cohesión social.

O punto 5 do borrador sinala para a xustificación destes aspectos,  que se están a 
tramitar conxuntamente outras modificacións do plan xeral en ámbitos de solo urbano 
non consolidado afectados por sentenzas xudiciais e situadas no mesmo distrito, que 
non  se  concretan.  Achega  unha  xustificación  resumida  do  cumprimento  dos 
estándares legais para o conxunto delas. 

Esta  modificación  ha  conter  a  xustificación  completa  referida  á  ordenación  que 
propoña, con especial atención á posible variación da superficie edificable permitida 
respecto  da  do  plan  vixente.  Así,  acreditarase  o  cumprimento,  para  a  superficie 
edificable  e  a  capacidade  residencial  resultantes  da  modificación,  cuxa 
cuantificación  debe  incluírse  nela,  dos  límites  de  sostibilidade  e  estándares  de 
dotacións locais no distrito, se é o caso, así como dos estándares de sistemas xerais do 
termo municipal. 

5. Outros aspectos da proposta.

O punto 8 do borrador sinala como afección sectorial a de estradas estatais, polo que 
debe corrixirse a referencia á Lei 8/2013, do 28 de xuño, de estradas de Galicia.

6. Tramitación da modificación.

A modificación tramitarase seguindo o procedemento establecido no artigo 60 da 
LSG e 144 do seu regulamento.

Santiago de Compostela, data da sinatura electrónica

A directora xeral de Ordenación do Territorio e Urbanismo,

Mª Encarnación Rivas Díaz

(asinado dixitalmente á marxe)

